
24.06.2025 

 

Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Inatsisartunut qinersereernerup Naalakkersuisoqatigiillu inissitsiternerata 

kingorna, Naalakkersuisut siulittaasuata Jens-Frederik Nielsen-ip (Demokraatit) 

ingerlatsiviit inuiaqatigiinnit pigineqartunut akisussaaffik, suliffeqarfiit pigisagut 

pillugit akisussaaffik "Bestyrelsessekretariatet” ilanngullugu, nammineq 

akisussaanerpaatut oqartussaaffigai? 

  

2. Suliffeqarfiit inuiaqatigiinnit tamakkiisumik pigineqartut – allallu inuiaqatigiit 

pigisaat suulluunniit Namminersorlutik Oqartussasunut ataaniittut – qassit 

sorlerpiaallu namminersortut soqutigisaannik anguniagallit kattuffiannut 

"Grønlands Erhverv"-imut ilaasortaappat, attuumassuteqarpallu? Pineqartut 

ataasiakkaarlugit allattorneqarnissaat piumasarineqarpoq. 

 

3. Naalakkersuisut isumaqarpat namminersortut soqutigisaannik anguniagallit 

kattuffiat "Grønlands Erhverv" ataatsimoortumik piginneqatigiinnissamik, 

ingerlatsiviillu inuiaqatigiinnit pigineqartut soqutigisaannik anguniagaqassasut? 

Naalakkersuisut – ingerlatsiviit inuiaqatigiinnit pigineqartunut akisussaasuunertut 

inatsisitigullu piginnittutut inissisimasuusutut – isummernianngikkunik 

apeqqulluunniit akerusunngikkunikku qisuariarnaveersaarnerminnut 

nassuiaateqarnissaat piumasarineqarpoq. 

 

4. Apeqqut 1-imi akissut naapertorlugu, Naalakkersuisoq akisussaasuusorisaq Jens-

Frederik Nielsen (Demokraatit), Naalakkersuisullu tamakkerlutik, namminersortut 

kattuffiisalu ingerlatsinerminnut ikiorsiissutinik toqqaannartumik 

toqqaannanngitsumilluunniit inuiaqatigiinniit taperneqartuaannarnissaat 

anguniagaraat? Una apeqqut minnerpaamik aap imaluunniit naamimik 

akeqquneqarpoq. 

 

(Inatsisartunut ilaasortaq Pele Broberg, Naleraq) 

 

 

Tunngavilersuutit: 

Ingerlatsiviit inuiaqatigiit pigisaasa namminersortut soqutigisaannik anguniagallit 

kattuffiannut "Grønlands Erhverv"-imut aningaasaliisarnerat qanoq annertutiginersoq sunalu 

tunngavilersuutaanersoq itisilerneqartariaqarmat, Naalakkersuisullu tamassumunnga qanoq 

isumaqarnersut paasineqartariaqarmat apeqqutit ingerlateqqinneqarput. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


